
Obamanın antiböhran planı Amerika iqtisadiyyatını qis-
mәn xilas edәcәk

Qәrb ekspertlәri vәziyyәti belә dәyәrlәndirirlәr

"ABŞ-ın yeni seçilmiş prezidenti Barak Obamanın irәli sürdüyü Amerika iqti-
sadiyyatının stimullaşdırılması üzrә tәdbirlәr paketinin sәmәrәliliyi onun la-
zımi  mәqsәdyönlülüyündәn  asılı  olacaq",  -  beynәlxalq  ekspertlәr  hesab
edirlәr.

"Obamanın stimullaşdırıcı paketinin sonrakı dәstәyi lazımi şәkildә mәqsәd-
yönlü olsa, o sәmәrәli olacaq", - İraq Mәrkәzi Bankının valyuta siyasәti üz-
rә  baş  müşaviri,  Beynәlxalq Valyuta  Fondunun keçmiş  әmәkdaşı  Uorren
Kots (Warren Coats) bildirib.

Prezident Obama ABŞ-dakı maliyyә böhranının aradan qaldırılması mәqsә-
dilә yolların vә körpülәrin tәmiri, mәktәblәrin müasirlәşdirilmәsi, alternativ
enerji mәnbәlәri sahәsinin, orta amerikalı üçün vergi yükünün azaldılması
hesabına, 2,5 mln. iş yerinin saxlanılması vә yaradılmasını nәzәrdә tutan
plan tәklif edir.

Bu hәftә Obama gәlәcәk iqtisadi komandasında vәzifәlәrә bütün әsas na-
mizәdlәrin adlarını  açıqlayıb vә indi  onları  Senat  tәsdiqlәmәlidir.  Maliyyә
naziri  vәzifәsinә Tim Geytner (Tim Geithner)  - Nyu-York Federal Ehtiyat
Bankının keçmiş  rәhbәri,  Milli  İqtisadi  Şuranın rәhbәri  vәzifәsinә  -  Larri
Sammers (Larry Summers) - keçmiş maliyyә naziri tәyin edilib.

Britaniyanın iqtisadi tәdqiqatlar üzrә Capital Economics Konsaltinq Şirkәti-
nin iqtisadçısı Con Hiqqinsin (Warren Coats) rәyinә görә, ABŞ iqtisadiyyatı
hәlә dә ağır problemlәrlә qarşılaşır, vergilәr vә dövlәt xәrclәrinin azaldılma-
sı isә, bu problemlәrin öhdәsindәn gәlmәyә qismәn kömәk edәcәk.

Kotsun sözlәrinә görә, Amerika iqtisadiyyatı istehlakdan sәrmayәlәrә son
dәrәcә zәruri olan keçidә dәstәk göstәrmәk üçün maliyyә sektoruna etiba-
rın bәrpasına ehtiyac duyur. "Ailәlәrә daha çox yığmaq vә daha az xәrclә-
mәk, maliyyә sektoruna isә, sәrmayәlәrin yatırılması zamanı borc vәsaitlә-
rindәn istifadәni azaltmaq vә kreditlәşdirmә standartlarını yüksәltmәk la-
zımdır", - Kots bildirib.

Onun sözlәrinә görә, problem ondan ibarәtdir ki, zәruri düzәlişlәr çox tez
edilәrsә, iqtisadiyyat resessiyaya atıla bilәr. Federal Ehtiyat Sistemi, ABŞ
Maliyyә Nazirliyi, Federal Bank Әmanәtlәrinin Sığortalanması Korporasiyası
vә digәr orqanlar bazarın likvidliyinin tәmin edilmәsi üçün kifayәt qәdәr aq-
ressiv addımlar atıb vә ödәmәqabiliyyәtli banklara әlavә kapital yeridiblәr.
Kots hesab edir ki, bu tәdbirlәr bank vә kreditlәşdirmә bazarını yaxın aylar-
da normal vәziyyәtә gәtirmәyә kömәk etmәlidir.

Onun rәyinә görә, risk belәdir ki, resessiyanın yumşaldılması üzrә tәdbirlәr
pis müәssisә vә düşüncәsiz borclananlarda bazar intizamnı (mәnәvi risk)
azalda vә yeni qabarcıqların yaranmasına gәtirә bilәr.

"Bundan әlavә, yaxın bir neçә ildә, xüsusilә dә pensiya tәminatı vә tibbi
xidmәt öhdәliklәrindәn irәli gәlәn dövlәt büdcәsi kәsirinin azaldılması üçün
zәruri olan sәylәrin ağırlaşması riski var", - Kots bildirib.

Kornel Universitetinin (ABŞ) makroiqtisadiyyat professoru İuan Azis (Iwan
Azis) hesab edir ki, stimullaşdırıcı tәdbilәr hәm müsbәt, hәm dә mәnfi nә-
ticәli ola bilәr.

"Mәsәlә ondadır ki, maksimal faydalı vә minimal әlavә sәmәrәli qәrar tap-
maq lazımdır", - Azis bildirib.

Onun sözlәrinә görә, Obamanın siyasәtinin iki istiqamәti var: qısamüddәtli
vә uzunmüddәtli. Qısamüddәtli siyasәt iki istiqamәtlidir: 2,5 mln. iş yerinin
yaradılması vә orta tәbәqәyә kömәk etmәklә, iqtisadiyyatın real sektoru-
nun stimullaşdırılması vә sakit olmayan maliyyә sektorunun xilas edilmәsi.

Azis hesab edir ki, fiskal kәsirin artması qısamüddәtli siyasәtin arzuolun-
maz sәmәrәsi ola bilәr. Azisin sözlәrinә görә, Obmanın "xәrclәrin azaldıl-
masının" zәruriliyi haqqında verdiyi bәyanat uzunmüddәtli siyasәtdir.

Obama federal büdcәyә dәyişikliklәrin edilmәsinә nail olmaq niyyәtindә ol-
duğunu sәslәndirib.  ABŞ-ın yeni  seçilmiş  prezidenti  bәyan edib ki,  eyni
vaxtda kәsirin artması vә batan iqtisadiyyatla qarşılaşarkәn, büdcә islahat-
ları hәrәkәt variantı deyil, zәrurәtdir.

Azisin sözlәrinә görә, belә siyasәtin sәmәrәliliyi xeyli dәrәcәdә realizәdәn
vә qısamüddәtli problemlәrin hәlli paketlәrinin hәr biri üzrә dәqiq addımlar-
dan asılıdır.

Azis hesab edir ki, tәklif edilәn proqramların hamısı olmasa da, әksәriyyәti
ABŞ iqtisadiyyatının gәlәcәk tәnәzzülünün qarşısını alacaq. Azisin bildirdiyi-
nә görә, başlıca mәqam deflyasiyanın qarşısının alınmasıdır.

"İqtisadiyyat  deflyasiya mәrhәlәsinә daxil  olarsa, bu vәziyyәtdәn çıxmaq
üçün uzun zaman lazım olacaq. 1990-cı illәrin әvvәlindә Yaponiyada başla-
mış resessiya buna nümunәdir", - Azis bildirib.

